
ბატონ რამაზ გაბრიაძეს



ბატონო რამაზ,
თქვენ მიერ 2017 წლის 12 იანვრის N04-06-05/58 წერილით გადმოგზავნილი, თერჯოლისა და ტყიბულის N50 გაერთიანებული ოლქის მაჟორიტარის ელგუჯა გოცირიძის ბიუროს 2017 წლის 12 იანვრის N61 წერილის პასუხად, სსიპ-სოციალური მომსახურების სააგენტო, კომპეტენციის ფარგლებში, გაცნობებთ:
კონსტიტუციის 41-ე მუხლის მე-2 პუნქტის თანახმად, ოფიციალურ ჩანაწერებში არსებული ინფორმაცია, რომელიც დაკავშირებულია ადამიანის ჯანმრთელობასთან, მის ფინანსებთან ან სხვა კერძო საკითხებთან, არავისთვის არ უნდა იყოს ხელმისაწვდომი თვით ამ პირის  თანხმობის გარეშე. 
„პერსონალურ მონაცემთა დაცვის შესახებ“  საქართველოს კანონის მე-2 მუხლის „ა“ ქვეპუნქტის თანახმად, ნებისმიერი ინფორმაცია (სახელი, გვარი, პირადი ნომერი, საცხოვრებელი ადგილი), რომელიც უკავშირდება იდენტიფიცირებულ ან იდენტიფიცირებად ფიზიკურ პირს, განეკუთვნება  პერსონალურ მონაცემებს და მისი მესამე პირისათვის გადაცემა შესაძლებელია მხოლოდ ამავე კანონის მე-5 მუხლით დადგენილი საფუძვლების არსებობისას. ამ საფუძვლების გარეშე, მესამე პირისათვის პერსონალური ინფორმაციის გამჟღავნება ითვალისწინებს მონაცემთა დამმუშავებლის პასუხისმგებლობას.
„პერსონალურ მონაცემთა დაცვის შესახებ“ საქართველოს კანონის მე-4 მუხლით განსაზღვრული პრინციპების თანახმად, მონაცემები შეიძლება დამუშავდეს მხოლოდ კონკრეტული, მკაფიოდ განსაზღვრული, კანონიერი მიზნებისათვის და იმ მოცულობით, რაც აუცილებელია ამ  მიზნის მისაღწევად. მონაცემები უნდა იყოს იმ მიზნის ადეკვატური და პროპორციული, რომლის მისაღწევადაც მუშავდება.
ამდენად, სსიპ-სოციალური მომსახურების სააგენტოს არ გააჩნია სამართლებრივი საფუძველი, მიწოდოს წერილის ავტორს ინფორმაცია პერსონალური მონაცემების ჩვენებით.
სსიპ-სოციალური მომსახურების სააგენტო უფლებამოსილია გასცეს მხოლოდ კომპეტენციის ფარგლებში ხელთ არსებული სტატისტიკური ინფორმაცია.  კერძოდ,   2017 წლის  18 იანვრის მდგომარებოთ, ტყიბულის მუნიციპალიტეტის ფარგლებში :
_ „სოციალურად დაუცველი ოჯახების მონაცემთა ერთიან ბაზაში“  რეგისტრირებულია საარსებო შემწეობის მიმღები 113 ოჯახი, რომელთა შემადგენლობაშიც ფიქსირდება 3 (სამი) და მეტი (18 წლამდე) არასრულწლოვანი  წევრი;
_ „სოციალურად დაუცველი ოჯახების მონაცემთა ერთიან ბაზაში“  რეგისტრირებულია საარსებო შემწეობის მიმღები 250  შეზღუდული შესაძლებლობის მქონე პირი;
_ „სოციალურად დაუცველი ოჯახების მონაცემთა ერთიან ბაზაში“  რეგისტრირებულია საარსებო შემწეობის მიმღები 11 „მარტოხელა დედა“
თქვენთვის როგორც ცნობილია, კანონმდებლობით განსაზღვრული კომპეტენციიდან გამომდინარე, სააგენტო ცალკე, მონაცემთა ბაზის სახით, არ ამუშავებს უშუალოდ მარტოხელა მშობლის სტატუსის მქონე პირების შესახებ ინფორმაციას. საქართველოს შრომის, ჯანმრთელობისა და სოციალური დაცვის მინისტრის 2010 წლის 20 მაისის N141/ნ ბრძანებით დამტკიცებული „სოციალურად დაუცველი ოჯახების სოციალურ-ეკონომიკური მდგომარეობის შეფასების წესის“ მე-7 მუხლის თანახმად, ოჯახის სოციალურ-ეკონომიკური მდგომარეობის შეფასებისას, ოჯახის დეკლარაციის შესაბამის ბლოკში („სპეციალური სტატუსი და კატეგორია“), დაფიქსირებულია მარტოხელა დედათა რაოდენობის შესახებ, თუმცა განვმარტავთ, რომ აღნიშნული წესით მოცემულია მხოლოდ „მარტოხელა დედის“ და არა მშობლის განმარტება.
 ნებისმიერი სხვა სახის სტატისტიკური ინფორმაცია (რეგიონის/რაიონის, წლების, თვეების მიხედვით), დაინტერესებულმა პირმა შესაძლებელია იხილოს  სსიპ-სოციალური მომსახურების სააგენტოს ოფიციალურ ვებ-გვერდზე (www.ssa.gov.ge), შესაბამის ბმულზე -„სტატისტიკა“.

პატივისცემით,





